34Le faulx ennemy de nature humaine, citoyen des infernaux laberintes, voyant l’obstinacion temaire et grosse abusion de Ballant d’Espaigne, doutant que a la fin, a la persuasion du noble Fierabras, son filz unicque, et de Florippes, dame de courtoisie, il ne fut converty a la saincte foy chatolicque et regeneré es fons du sacré baptesme et renoncer la perverse et plus que detestable loy manhommiste, le voulut plus est[r]oictement[footnoteRef:1] lier de ses las sedicieulx. 35Par quoy, pour plus l’attirer a sa diabolicque deception et le plus fermer en son erreur dampnable, se mist et lattita es cassés et derompus[footnoteRef:2] membres de l’idolle ou statue machommiste lesquelz par grosse impetuosité il fit mouvoir et sautiller par la place, puis parla a Ballant l’admiral par grosse et tenebreuse voix non acoustumee d’estre ouÿe, disant : [1:  4.34	estroictement] ms. estoitement]  [2:  4.35	derompus] o surmonté par un tilde inutile — machommiste] jambage mq. dans mi] 


[15r°] (a) « Ô Admiral, ô redouté Ballant, 
Je te pardonne [t]on[footnoteRef:3] ire et maltallant,  [3:  4.a2	ton ire] ms. mon ire] 

Et ce que as faict contre moy par oultrance.
Vas tost aux armes et te monstre vaillant !
Et Charlemeigne qui te vient assaillant,
Mettras a mort avecques sa puissance !
Le faulx viellart[footnoteRef:4] a trop d’oultrecuydance [4:  4.a7	viellart] e écrit dans l’interligne ] 

De te venir maintenant assaillir.
Va le destruire, tu ne y pouras faillir !
Il sera mis en ta subjectïon ;
Tu luy feras l’ame du co[r]ps[footnoteRef:5] saillir ;  [5:  4.a11	corps] ms. cops] 

De France auras la dominacïon. »


[bookmark: _GoBack]36Ygnominieuse et espouentable fut la voix diabolicque, proferee par la bouche debrisee de l’idolle de Mahon qui causa grande liesse entremellee de joyeuse esperance non[footnoteRef:6] seullement a Ballant mais a toute l’assemblee payenne, car, en oyant ceste faincte responce, cuydoient avoir desja tout gangné. 37A lors Ballant, tresjoyeux, remerciant son dieu, luy offrit deux cens mars d’or fin pour le refaire plus riche et puissant que onques n’avoit esté. 38Et les membres froissés et rompus fit honnorablement relever par les prebstres, evesquez de sa diabolicque loy, qui les enveloperent en riches cendaux et draps de soye. 39Ausquelz membres de idolles fut faict gros honneur par les payens, singulierement par Ballant qui en grant reverance s’enclina plus de mille foys, les adorant et glorifiant[footnoteRef:7] de tout son pouoir. 40Noz barons, pers de France, comme dessus est dit, estans apuyez es fenestres de la tour, avoient de tout ce[footnoteRef:8] eu tresgrant risee et passetemps car ilz avoient veu [15v°]  [6:  4.36	non seullement] jambage superflu dans le n initial de non]  [7:  4.39	glorifiant] ms. glrorifiant ]  [8:  4.40	tout ce] écrit dans l’interligne, au-dessus de touce biffé] 

